
BUYUK BRITANIYA PROTEKTORATI - MISR BIRINCHI JAHON URUSHI
YILLARIDA

Xusanov Ximmat Zoir o‘g‘li

Samargand, O‘zbekiston

Annotatsiya. Osiyo uchun Afrika qit’asiga darvoza vazifasini bajaruvchi Misrning Birinchi jahon urushi yillaridagi
tarixi diqqatga sazavordir. Birinchi jahon urushi arafasida Misrning Buyuk Britaniya hamda Usmonlilarga
mustamlaka bo‘lishi, xadivlikdan sultonlikka o‘zgarishi. Shuningdek, mazkur voqealarda Misr mahalliy aholisining
jasorati, milliy ozodlik kurashining ham muntazam davom etganligi ko‘rsatib o‘tilgan. Ayrim xadivlarning
inglizparast siyosati oddiy xalq turmush tarziga katta salbiy oqgibatlarni olib kelishi yoritib o‘tilgan. Birinchi jahon
urushi yillarida Misr hududining muhim strategik nuqtaga aylanishi va “Misr mehnat korpusi” ning yordami tufayli
Buyuk Britaniya ko‘plab g‘alabalarga erishishi ochib berilgan.

Kalit so’zlar: Misr, Buyuk Britaniya, Usmonlilar, Xadiv, Suvaysh, Germaniya, Birinchi jahon urushi, protektorat.

THE BRITISH PROTECTORATE OF EGYPT DURING WORLD WAR I

Khusanov Khimmat Zoir oglu
a master’s student at the faculty of history of Samarkand state university

Annotation. The history of Egypt, which served as a gateway for Asia to the African continent, during the First
World War is noteworthy. On the eve of the First World War, Egypt became a colony of Great Britain and the
Ottomans, and changed from a khadi to a sultanate. Also, these events show the courage of the local population of
Egypt, the continuous continuation of the national liberation struggle. It is highlighted that the pro-British policy
of some khadi had great negative consequences for the way of life of ordinary people. It is revealed that during the
First World War, the territory of Egypt became an important strategic point and that Great Britain achieved many
victories thanks to the help of the "Egyptian Labor Corps".

Key words: Egypt, Great Britain, Ottomans, Khedive, Suez, Germany, World War I, protectorate.

1914-yilning iyul oyida boshlangan Birinchi jahon wurushi butun dunyo
mamlakatlarini, jumladan Misrni ham o‘z ta’siri ostiga oldi. Garchi Misr rasman Usmonli
imperiyasi tarkibida bo‘lsa-da, 1882-yildan beri Buyuk Britaniya protektorati ostida edi.
Urush boshlanganida Usmonli imperiyasi Germaniya ittifoqiga qo‘shilgach, Buyuk Britaniya
hukumati Misr ustidan to‘liq nazorat o‘rnatish uchun yangi siyosiy choralar ko‘rdi. Birinchi
jahon urushi yillarida Misr Buyuk Britaniya imperiyasi uchun strategik nuqtaga aylandi,
ayniqgsa Suvaysh kanali orgali Hind okeanidan Yevropaga bo‘lgan yo‘l muhim ahamiyat kasb
etdi.

Urush davomida oziq-ovqat mahsulotlari hamda Misr resurslari Buyuk Britaniya
manfaatlari uchun xizmat qila boshladi. Mahalliy aholining ishga jalb etilishi, soliq va
igtisodiy qiyinchiliklar xalq orasida kuchli norozilik tug‘dirdi. Iqtisodiy qiyinchiliklar va
siyosiy cheklovlar natijasida keyinchalik 1919-yilgi inqilobi ham yuz berdi, bu esa Misr

tarixida mustaqillik sari tashlangan muhim qadam bo‘ldi. Shunday qilib, Birinchi jahon
urushi Misr tarixida muhim burilish nuqtasi bo‘lib xizmat qildi[1; c 27-28].

1914-yilda Usmonli imperiyasi urushga Germaniya tomonidan qo‘shilgach, Buyuk
Britaniya Misrni rasmiy ravishda Usmonlilardan ajratib, uni protektorat deb e’lon qildi.
Misrda xadiv Abbos Il lavozimidan chetlatilib, uning o‘rniga Buyuk Britaniyaga sodiq Sulton
Husayn Komil qo‘yildi[2; c 51]. Misr urush davrida Buyuk Britaniya uchun muhim logistika
markaziga aylandi. Suvaysh kanali harbiy va iqtisodiy jihatdan strategik ahamiyatga ega
bo'lib, uni himoya qilish uchun ko‘plab misrliklar harbiy xizmatga jalb qilindi. Buyuk
Britaniya hukumati “Egyptian Labour Corps” deb nomlangan yordamchi harbiy kuchni tuzdi,
unga o‘n minglab misrlik dehqonlar va ishchilar jalb qilindi. Ular Yevropadagi va Yaqin
Sharqdagi frontlarda xizmat qilishdi[3; p 71-72].

Misr iqtisodiyoti urush yillarida jiddiy inqgirozni boshdan kechirdi. Majburiy
safarbarlik, soliglarni ko‘payishi, oziq-ovqat tanqisligi va narxlarning keskin oshishi xalq
noroziligini yanada oshirardi. Misr Birinchi jahon urushi davrida siyosiy jihatdan Buyuk
Britaniyaga toliq bo‘ysundirilgan bo‘lsa-da, ayni paytda bu davr xalq ongida milliy
mustagqillik g‘oyalarini uyg‘otdi. 1914-yilning dekabr oyida Buyuk Britaniya Misrni rasmiy
ravishda oz protektorati deb €e’lon qilishi bilan Usmoniylar imperiyasi bilan bog‘liq barcha
yuridik rishtalar uzildi va Misr sultonlik maqomiga ko‘tarildi[4; p 2].

Urush sharoitida Buyuk Britaniya Misr iqtisodiyotidan faol foydalanib, uning
resurslarini harbiy maqsadlarda safarbar etdi. Bu esa Misrda qashshoqlik, ishsizlik, oziq-
ovqat tanqisligi va ijtimoiy norozilikning ortishiga olib keldi. Port Said, Iskandariya va Qohira
shaharlarida ochlik namoyishlari kuchayib bordi. Matbuot va ommaviy yig‘ilishlar
taqiqlanib, harbiy senzura kuchaytirildi. Shuningdek, urush yillarida Misr Suriyadan kelgan
gochqginlar oqimi bilan yuzlashdi. Bu esa mamlakatdagi iqtisodiy yukni yanada og'irlashtirdi.
Shu bilan birga, Misr matbuoti bu davrda sezilarli taraqqiy etib, arab dunyosida jurnalistik
an’analar shakllanishiga katta hissa qo‘shdi[5; p 3-4].

Sulton Husayn Komil 1917-yil 9-oktabrda vafot etgach o‘rniga o‘g‘li shahzoda Kamol
al-Din (1874-1932) sulton bo‘ldi. Chunki u 0z o‘rniga og'li sulton bo‘lish istagini oshkora
bildirgan edi, ammo inglizlar Husaynning ukasi Ahmad Fuadni (1868-1936) sultonning
o‘limidan atigi uch hafta oldin uning merosxo'ri etib tayinlashga ulgurgan edi.

Birinchi jahon urushi davrida urush boshlanishidayoq misrliklar chaqirilmasligi e’lon
qilinishiga qaramay, Misr bu urushdagi muntazam ishtiroki hech kimga sir emas. Urush
davomida Misr aholisi urushda ishtirok etishgan va tabiiyki, jarohat hamda o‘lim kabi
mudhish holatlarni boshdan kechirishgan. Hatto ichki hudud fuqarolari ham urush
asoratlarini ko‘rishdi. Urush jarayonida har ganday holat bo‘lmasin, fugarolik organi hamda
xo0'jaligini maxsus himoya qilish mumkin emas edi. Dastlab iqtisodiy muammo sifatida paydo
bo‘lgan muammolar ko‘p o‘tmay ishsizlik va boshqa bir qancha ijtimoiy muammolar keltirib
chigardi[6; p 10-11].

O‘lkada sodir bo‘lgan ijtimoiy o‘zgarishlar sekin-asta ishsizlik masalasiga ham o‘z
ta’sirini o‘tkazmay qolmadi. O‘rtayer dengizida yuk tashishning to‘xtashi hamda Yevropada
boshlangan urush ham oz ta’sirini o‘tkazdi. Natijada o‘n minglab mahalliy aholi vakillari
ishsiz qolishdi. Buning isboti o‘laroq, Iskandariya, Qohira va Port-said shaharlarida 1914-
yilning sentabr oyi boshlarida minglab ishsiz bo‘lgan aholi non talabi bilan bir gancha

namoyishlar uyushtirishi natijasida, hukumat Yuqori Misrga pul to‘ladi. Bundan magsad,
ko‘pchilik muhojirlarni gishloq xo‘jaligiga qaytadan joylashtirish va qaytarish bo‘lgan edi.
Shuningdek, Misrga qo‘shni bo‘lgan Suriya hududidan qochgqinlar o‘zini 0‘zi boqish va kun
ko‘rish niyatida urush davomida mamlakatga kirib kelishi iqtisodiy tanglik holatini yanada
ogirlashgan edi. Iqtisodiy inqiroz davrida qishloq xo‘jaligi ham tamoman zarar ko‘rdi.
Mahmud Abdel-Fadilning hisob-kitoblariga ko‘ra, Misrdagi yer egalarining 91 foizi mayda
yer egalari edi.

